
পদ্ম । চণ্ডী ।
পদ্মা ।
চণ্ডী ।
কমলে কামিনী
আজ তোমার প্রাণে বড় আনন্দ না দেবী ? সত্যিই পদ্মা—এমন আনন্দের অনুভূতি পূৰ্ব্বে কখনও হয়নি আমার ! চণ্ডীপূজা-ব্যপদেশে নারী দেবতার পূজা প্রচলিত হল—মানুষ নারীকে জগজ্জননীর অংশ সস্তৃতা বলে জানল । আমি শাশ্বত নারীরূপে জননী-জায়া-দুহিতা ও ভগ্নীর মূৰ্ত্তিতে প্রতি গৃহে অবস্থান করি—নারীর পূজায় আমার পূজা— নারীর নিগ্রহে আমার নিগ্ৰহ! চণ্ডীপূজা উপলক্ষ্য করে এই পরম তথ্য আজ হতে জগতে প্রচারিত হল—আমি আনন্দিত...আমি পরিতৃপ্ত ! তৃপ্তির উল্লাসে সমস্ত বিশ্বলোককে এমন করে ধন-ধান্ত-ঐশ্বৰ্য্যে পূর্ণ করে তুলেছ অভয়া! ওই রাঙ্গা পায়ে যে অঞ্জলি দিচ্ছে. সেই সুরবাঞ্ছিত সম্পদের অধিকারী হচ্ছে ! এত ঐশ্বৰ্য্য যে দিচ্ছ তোমার পূজারীদের—তারা যদি সম্পদ লাভ করে’ আবার মদমত্ত হয়ে ওঠে—আবার নারী নিৰ্য্যাতন আরম্ভ ।
করে তখন ? ভয় নাই পদ্মা ! আমার কমলে কামিনী মূৰ্ত্তি আবার স্মরণ করিয়ে দেব তখন মদমত্ত অন্ধ জীবকে । চির-পবিত্রতা-স্বরূপ কমল দলে অধিষ্ঠিতা থেকে আবার দমন করব তখন পুরুষের বাসনারূপী প্ৰমত্ত কুঞ্জরকে। কমলে কামিনী মূৰ্ত্তি ! কলির ঘোর নারী-নিগ্রহ পাপ হতে মুক্তির বাণী বহন করে আনবে আমার কমলে কামিনী মূৰ্ত্তি ।
( শু্যামল-কিশোরের প্রবেশ )
শু্যামল। কমলে কামিনী মূৰ্ত্তি আমায় দেখাও অভয়া—
চণ্ডী ।
একি ! স্যামল-কিশোর, তুমি এখানে !

		 এই পাতা শেষ সম্পাদিত হয়েছে ১৭:৩৫টার সময়, ৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

